
PERJUANGAN UNTUK PERSAMAAN KAUM

Pada tahun 1960an usaha menyediakan keadilan dan persamaan hak kepada warganera keturunan Afrika-Amerika mula dilakukan, yakni satu komitmen yang paling sukar kerana mengakibatkan satu keadaan ketegangan yang paling teruk dalam sejarah masyarakat Amerika Syarikat.

Perluasan Penentangan

John Kennedy telah lama bersimpati dengan perjuangan keadilan kaum ini, tetapi beliau sukar untuk memberi komitmen yang penuh kerana bimbang akan kehilangan sokongan pengundi-pengundi dan ahli-ahli Demokrat dari wilayah selatan dalam kongres.

Pada bulan Februari 1960, sekumpulan pelajar kaum kulit hitam di Greensboro, North Carolina telah mengadakan satu tunjuk perasaan terhadap masalah pengasingan kaunter bayaran semasa waktu makan tengahari di Woolworth. Peristiwa-peristiwa tunjuk perasaan seumpama telah tersebar luas di seluruh wilayah selatan, mengakibatkan ramai pemilik-pemilik premis restoran terpaksa mengintegrasikan penggunaan kemudahan-kemudahan mereka. Pada tahun 1960, sebahagian daripada pelajar di Woolworth telah menubuhkan persatuan Student Nonviolent Coordinating Committee (SNCC), yang bertujuan untuk memastikan semangat perjuangan mereka terus hidup.

Pada tahun 1961, satu kumpulan pelajar antara-kaum yang bekerjasama dengan Congress of Racil Equality (CORE) telah memulauan satu perarakan tunjuk perasaan yang dikenali sebagai freedom rides. Mereka telah mengembara dengan menaiki bas di seluruh wilayah selatan, dan menggesa untuk mengintegrasikan (desegragation) stesen-stesen bas.

Sementara itu, ahli-ahli SNCC mula menyerap masuk jauh ke dalam komuniti-kominuti kaum kulit hitam sehingga di kawasan-kawasan pedalaman di mana mereka menggesa supaya bangkit mencabar halangan-halangan yang telah diciptakan oleh masyarakat kaum kulit putih. 

Manakala SCLC dibawah pimpinan King, Jr. telah membentuk program pendidikan kewarganegaraan dan lain-lain program - kebanyakannya telah dikendalikan oleh Ella Baker, seorang pemimpin gerakan secara amnya bergiat menggesa kumpulan pekerja-pekerja kaum kulit hitam, kaum petani, kaum suri-rumahtangga dan lain-lain untuk mencabar unsur-unsur pengasingan dan diskriminasi.  

Beberapa peristiwa penting berlaku di Alabama pada tahun 1963 telah membawa gerakan tersebut mencapai kemuncaknya. Pada bulan April, Martin Luther King, Jr. telah melancarkan beberapa siri perarakan tunjuk perasaan (demonstrasi) secara aman di Birmingham, Alabama.

Pesuruhjaya polis Birmingham, Eugene “Bull” Connor sendiri telah mengendalikan satu tindakan kejam untuk menghalang perarakan secara aman. Gabenor Birmingham, George Wallace menghaang pintu masuk Univeriti of Alabama kepada pelajar-pelajar kaum kulit hitam semasa pendaftaran ke institusi tersebut.

Pada malam yang sama, pegawai perundangan bagi NAACP, Medgar Events telah dibunuh di Mississippi.

Komitment Negara
Peristiwa di Alabama dan Mississippi merupakan satu amaran kepada presiden John Kennedy bahawa beliau tidak dapat mengelak atau menghalang isu perkauman. Beliau memperkenalkan satu siri cadangan undang-undang baru untuk memansuhkan sebarang polisi pengasingan terhadap kemudahan permastautin awam seperti setor, restoran, pewagam, hotel dan lain-lain, serta melarang tindakan diskriminasi dalam pekerjaan. 

Untuk memastikan semua undang-undang baru yang diperkenalkan oleh Kennedy, dan untuk merancakkan lagi semangat gerakan anti-perkauman, lebih daripada 200 ribu orang telah menyertai satu perarakan tunjuk perasaan menuju ke Washington, D.C. pada bulan Ogos 1963, dan mereka berhimpun di depan tugu Lincoln. Di sini Martin Luther King, Jr. telah menyampai ucapannya yang amat berpengaruh, khusus bermula dengan kata-kata mukadimah yang berbunyi, I have a dream.

Pembunuhan presiden Kennedy pada tiga bulan berikutnya telah memberi nafas baru kepada gerakan hak sivil. Dasar-dasar hak sivil yang telah diperkenalkan oleh Kennedy pada bulan Jun 1963 telah segera diluluskan oleh dewan perwakilan dan dewan senat. Pada awal tahun 1964, setelah presiden Lyndon Johnson menerima tekanan hebat daripada sektor awam dan swasta telah menggesa dewan senat untuk meluluskan rang undang-undang hak sivil yang paling komprehensif dalam sejarah Amerika Syarikat.

Perjuangan hak mengundi

Setelah mencapai satu kejayaan tertentu yang signifikan, gerakan hak sivil telah mengalih fokusnya terhadap isu yang lain, iaitu hak mengundi. Pada musim panas tahun 1964, ribuan gologan pekerja dalam gerakan hak sivil, sama ada kaum kulit hitam dan kaum kulit putih, dari wilayah selatan dan wilayah utara mula bergerak ke seluruh wilayah selatan, tetapi berpusat di Mississippi untuk menjalankan pendaftaran dan berkempen untuk partisipasi kaum kulit hitam. Kempen mereka dikenali sebagai Freedom Summer, akan tetapi ia telah membangkitkan respon yang aggresif dari sebahagian kaum kulit putih di wilayah selatan. 

Tiga orang pekerja hak sivil yang pertama tiba di wilayah selatan, iaitu dua orang kaum kulit putih (Andrew Goodman dan Micheal Schwerner) dan seorang kaum kulit hitam (James Chaney) telah dibunuh. Didapati bahawa pihak penguasa undang-undang tempatan turu terlibat dalam jenayah tersebut.

Peristiwa gerakan Freedom Sumber telah membawa kepada kemunculan satu lagi gerakan yang lain di Mississippi, yang dikenali sebagai Mississippi Freedom Democratic Party (MFDP). Kemunculan parti ini telah menjadi organisasi alternatif kepada parti (Demokrat) tempatan yang sedia ada. Di bawah kepimpinan Fannie Lou Hamer dan rakan-rakannya, MFDP telah bangkit mencabar pengaruh parti tempatan tersebut untuk merebut kerusinya pada konvensyen kebangsaan Demokrat yang akan diadakan pada musim panas. Namun melalui satu rundingan dengan King, presiden Johnson berjaya memujuknya untuk menghalang usaha MFDP. Sebaliknya, menawarkan supaya ahli-ahli MFDP bertindak menjadi pemerhati khas kepada proses pengundian pada konvensyen tersebut, dan presiden berjanji akan menyelesaikan masalah dalaman (untuk reformasikan) parti pada masa akan datang.

Setahun kemudian, pada bulan Mac 1965, King telah membantu menganjurkan satu demonstrasi secara besar-besaran di bandar Selma, Alabama untuk menekankan tuntutan terhadap hak mengundi kepada kaum kulit hitam. Penguasa undang-undang Selma, Sherif Jim Clark telah mengetuai pasukan polis tempatan menyerang para petunjuk perasaan tersebut. Keadaan ini telah mendesak presiden Johnson untuk mencadangkan dan meluluskan akta Civil Right Act pada tahun 1965, yang mana menyediakan perlindungan kuasa kerajaan Persekutuan kepada warganegara kaum kulit hitam yang ingin melaksanakan hak mereka untuk mengundi.

Gerakan yang berubah-ubah

Dalam beberapa dekad tahun 1960an, populasi kaum Afrika-Amerika mengalami perubahan demografi yang ketara. Menjelang tahun 1966, lebih kurang 66 peratus orang kaum kulit hitam telah menetap di kawasan bandar-bandar utama dan kira-kira 45 peratus daripadanya berada di luar wilayah selatan Amerika Syarikat. Lebih daripada separuh jumlah mereka hidup dalam kemiskinan sejak awal tahun 1960an. Malah pengangguran di kalangan mereka adalah sebanyak dua kali ganda berbanding kaum kulit putih.

Pada pertengahan tahun 1960an, implikasi masalah ekonomi telah membawa kepada penyebaran isu perkauman dari wilayah selatan ke seluruh negara. Perjuangan melalui undang-undang telah dilakukan untuk menentang sekolah-sekolah yang mengamalkan polisi pengasingan secara de jure (menurut undang-undang) atau pun secara de facto (menurut situasi yang praktis, e.g. pola petempatan). Presiden Johnson telah memberi sokongan kepada konsep affirmative action pada tahun 1965. Konsep ini mensyaratkan semua institusi yang mendapat peruntukkan daripada kerajaan Persekutuan (termasuk sekolah, universiti dan lain-lain) untuk menghapuskan amalan diskriminasi pekerjaan.

Pada musim panas tahun 1966 King, Jr. memimpin kempen secara besar-besaran di Chicago dengan objektif untuk menarik perhatian kerajaan terhadap isu perumahan dan diskriminasi pekerjaan di bandar-bandar industri dalam wilayah utara Amerika Syarikat - ia gagal.

Keganasan di kawasan bandar-bandar

Sebelum kempen Chicago lagi, masalah kemiskinan di kawasan bandar-bandar telah menimbulkan banyak rusuhan, terutamanya pada tahun 1964 di bandar Harlem, New York. Rusuhan kaum yang pertama telah berlaku sebaik sahaja tamatnya Perang Dunia Kedua, iaitu di kawasan petempatan Watts, Los Angeles. Pada tahun 1966, lebih kurang 43 peristiwa rusuhan telah meletus di seluruh negara, dan yang paling dahsyat telah berlaku di Chicago dan Cleveland. Pada tahun 1967 pula, terdapat 8 peristiwa seumpama telah berlaku, dan yang terbesar berlaku di Detroit.

Laporan melalui siaran televisyen telah mengejutkan jutaan rakyat Amerika Syarikat dan melahirkan satu kesedaran di kalangan kaum kulit putih untuk segera mengubah sikap mereka terhadap kaum kulit hitam. Pada tahun 1968, satu suruhanjaya khas, Commission on Civil Disorders telah dibentuk oleh presiden Johnson untuk mengkaji masalah-masalah yang menyebabkan rusuhan-rusuhan berlaku di seluruh negara ketika itu.

Kuasa kaum kulit hitam

Seiring dengan perubahan yang ideal melalui kerjasama kaum kulit putih, lahir sebilangan besar kaum Afrika Amerika mula beralih kepada satu pendekatan baru dalam isu perkauman, iaitu dikenali sebagai falsafah black power. Falsafah ini mempunyai maksud yang luas. Namun, daripada semua sudut dan maksud tersebut, yang penting falsafah ini mencadangkan satu peralihan keluar daripada matlamat assimilasi dan ke arah meningkatkan kesedaran tentang perbezaan kaum.

Barangkali impak ideologi black-power yang sukar dilenturkan adalah dari aspek sosial dan psikologi, iaitu untuk menanam rasa megah di kalangan masyarakat Afrika Amerika yang sekian lama telah diajar oleh budaya dominan agar berfikiran rendah diri terhadap kaum kulit putih. Dalam pada itu, black-power juga mempunyai manifesto politik tersendiri, terutamanya telah menambahkan lagi perpecahan dalam lingkungan gerakan hak sivil.

Organisasi tradisional kaum kulit hitam seperti NAACP, the Urban League dan SCLC yang menumpu kepada pendekatan perjuangan secara bekerjasama dengan kaum kulit putih yang bersimpati dengan mereka kini telah menghadapi persaingan daripada kumpulan-kumpulan gerakan yang lebih radikal. Misalnya, kedua-dua pertubuhan yang dikenali sebagai Student Nonviolent Coordinating Committee (SNCC) dan Congress of Racial Equality (CRE) merupakan gerakan yang bersifat moderate, yakni pertubuhan antara kaum. Hakikatnya, SNCC yang dianggotai oleh para pelajar merupakan cawangan SCLC pimpinan King, Jr.

Menjelang pertengahan tahun 1960an, SNCC dan lain-lain pertubuhan pelajar mula merancangkan bentuk gerakan yang lebih radikal, malah bertindak ganas terhadap masyarakat kaum kulit putih. Mereka menolak pendekatan perjuangan golongan tua atau para pemimpin yang lebih berpengaruh.

Apa yang paling membimbangkan kaum kulit putih adalah kemunculan sebuah pertubuhan revolusioner kaum kulit hitam yang dikenali sebagai Black Panthers yang berpusat di Oakland, California, dan sebuah pertubuhan pemisah (separatist) bergelar Nation of Islam yang telah mengisytiharkan kaum kulit putih sebagai devils (syaitan) dan menyeru kaum kulit hitam untuk memeluk ajaran Islam dengan harapan mencapaikan satu kerjasama untuk mencapai matlamat pengasingan kaum yang sepenuhnya. Pemimpin golongan Islam kaum kulit hitam ini digelar sebagai Malcolm Little oleh kaum kulit putih, iaitu setelah beliau mengambil nama Malcolm X, yakni huruf X tersebut melambangkan beliau telah kehilangan nama keluarga Afrikanya.

Pada tahun 1965, beliau telah dibunuh oleh seorang kaum kulit hitam sendiri yang dikatakan telah diarah oleh individu tertentu di kalangan pertubuhan Islam tersebut. Sungguhpun demikian, Malcolm berjaya mempengaruhi dan disanjungi oleh banyak komuniti kaum kulit hitam selepas kematiannya, malah menjadi simbol perjuangan mereka seumpama ketokohan Martin Luther King, Jr. 

Bahan Bacaan: http://www.smplanet.com/
